
Pružanje besplatne pravne pomoći 

U periodu od 20 mjeseci (01/01/2013 – 31.08.2014.)  2168 žena je direktno dobilo besplatnu 
pravnu pomoć, ostvarila pravo na pristup pravdi, i informisale se o svojim pravima. 
 
Pravna pomoć pružana je dvojako: 
- Kroz rad kancelarija u Zenici i Tešnju, 
- Online - putem web stranice Centra pružane su usluge online pravne pomoći, što je u 

određenom broju slučajeva rezultiralo sačinjavanjem pismenih podnesaka, dostavljanjem 
istih na adrese klijentica, telefonsko pravno savjetovanje.  

- Pružanje besplane prave pomoći obavljalo se putem direktnih informativnih razgovora, 
pravnog savjetovanja i konsultacija, preuzimanja potrebne dokumentacije za sačinjavanje 
pismenih podnesaka, sačinjavanja različitih pismenih podnesaka, a u slučajevima gdje je 
klijentica u ekstremnom stanju socijalne potrebe pružili smo i zastupanje na sudu. Kako bi 
adekvatno i stručno odgovorili na zahtijeve klijentica pravnice Centra pratile su  pozitivne 
pravne propise, prolazile obuke za stručno usavršavanje, i obučavale mlade pravnice i 
studentice prava o praktičnoj primjeni prava. 

 
U ovom periodu za 1186 žena sačinjen je pismeni podnesak, dok je za njih 883 pružen usmeni 
pravni savjet/pravno savjetovanje. 99 klijentica je pomoć zatražilo online, putem web stranice 
Centra. 

 

Grafikon 1. – Prikaz pružene pravne pomoći prema vrsti tretmana 

 

 

Ovaj broj predstavlja samo jedan dio slike – broj žena koje su direktno pomognute. Svaka od 2168 
žena je prenjela bar dio dobijenog pravnog savjeta i informacija na još najmanje 7 osoba. 
 
Većina klijentica koje su zatražile pravnu pomoć su žene iz prigradskih i ruralnih područja i grada 
Zenice (57%). Ostale klijentice dolazile su iz drugih gradova Ze-do kantona (Doboj-jug, Kakanj, 
Maglaj, Tešanj, Vareš, Visoko, Zavidovići i Žepče), Srednjebosanskog kantona (Bugojno, Jajce, 
Busovača, Vitez) i drugih gradova i seoskih naselja u BiH, ali i izvan BiH (Srbija, Hrvatska, 
Makedonija, USA). 
 
Od ukupnog broja klijentica njih 55% upućeno je iz institucija. Većina je upućena iz Centra za 
socijalni rad (31%) i Zavoda za BPP (14%), ostalih 10% iz suda, tužilaštva, općine, policije, 
nevladinih organizacija iz Zenice ili drugih gradova. 

Tabela 1. - Prikaz preferiranih zahtjeva pojedinih grupa marginalizoivanih građanki 

ŽENE ŽRTVE NASILJA 

 

SAMOHRANE MAJKE 

 

ŽENE NA SOCIJALNOJ MARGINI 

- Uređivanje porodičnih odnosa i 
partnerskih odnosa (Razvoda 
braka,alimentacija,dioba bračne 
stečevine) 

- Podnošenje izvještaja o 
počinjenom KD Nasilje u proodici 
nadležnom Tužilaštvu 

- Savjetovanje klijentica kako 
postupiti u slučaju nasilja 

- Evidentiranje, dokumentovanje 
doživljenog nasilja 

- Zaštitne mjere iz Zakona o zaštiti 
od nasilja u porodici 

- Uređivanje porodičnih odnosa 

- Prinudna naplata potraživanja 

 

- Prava iz socijane zaštite 

- Statusno vezana pitanja potreba 
BPP npr.u slučaju revizije statusa 
invalidnina 

- Zaštita prava iz radnog odnosa 
(potraživanja iz radnih odnosa, 
mobing, seksualno uznemiravanje, 
prava na porodiljsku naknadu) 

 

 

 

Zaštita i ostvarivanje prava iz oblasti porodičnog prava i dalje predstavljaju zahtjev broj 1. Klijentice 
su najčešće tražile pomoć iz oblasti porodičnog prava, i to njih 1486.Od ukupnog broja, 314 
klijentica zatražilo je zaštitu i/ili ostvarivanje prava iz oblasti socijalne zaštite. Tome u prilog ide i 
činjenica dobijena iz baze podataka Centra, koja govori da je 72 % klijentice bez ličnih primanja, a 
nemaju ni vlastitu imovinu (stan, kuća, zemlja i sl.). Među njima su u velikom broju žene starosne 
dobi 31-50 godina koje čine 45% klijentica. Ovo je alarmanto, obzirom da su to osobe u 
najproduktivnijoj životnoj dobi. 
 

Grafikon 2. – Prikaz pružene besplatne pravne pomoći prema oblasti prava 

 

 

 

 
 
 
 
 
 
 
 
 
 
 

 

Problematika razvoda braka i izdržavanje su skoro identične. Ovakva tendencija jedan je od 
pokazatelja nestabilnosti održanja zajedničkog života zbog utjecaja nezaposlenosti, nemogućnosti 
zaposlenja, ekonomske ovisnosti žene o mužu, alkoholizma, nasilnog ponašanja.  
 

Grafikon 3. – Pregled pružene pravne pomoći iz oblasti Porodičnog pava

Čak 80% od sveukupnog broja klijentica je u svom životu doživjela neki vid nasilja. Međutim, 
većina odbija podnošenje izvještaja nadležnim tužilaštvima, iz straha za vlastiti život, život svoje 
djece i članova porodice, ekonomske ovisnosti od muža. Nasilnik je u većini slučajeva muž (75%) ili 
bivši muž (12%), a vlastiti dom je i dalje najopasnije mjesto za ženu. 
 
Od ukupog procenta evidentiranog nasilja klijentice su u 83,6% slučajeva doživjele fizičko nasilje 
u kombinaciji sa psihološkim. Evidentno je da žene sve više prepoznaju ekonomsko nasilje, 
njih 10%. U 6,4% slučajeva radi se o nekom obliku seksualnog nasilja ili silovanju, a počinioci su 
izvan porodice. 
 
Alarmantan je podatak da je 1201 žena doživjela nasilje putem modernih tehnologija ili upotrebom 
modernih uređaja. 

 

Grafikon 4. – Prikaz evidetiraog nasilja korištenjem moderih tehnologija 

 ili upotrebom moderih uređaja 

 

 

 

Prema bazi podataka došlo je do porasta broja predmeta koji se odnose na mobing. Bitno je istaknuti 
da je neprepoznavanje mobinga dugo vremena bio problem. U svim slučajevima mobinga nema dovoljno 
potrebnih činjenica koje se mogu istaći u tužbi za zaštitu od diskriminacije. Razlog za ovo je što se radnje 
mobinga ili uznemiravanja, naročito seksualnog uznemiravanja, dešavaju uglavnom bez prisustva 
svjedoka ili bez pisanog traga. Stoga se savjetuje osobama koje trpe ove oblike diskriminacije da pismeno 
zabilježe svaki mobing nasrtaj (vođenje dnevnika mobinga ili uznemiravanja) i da arhiviraju sve pismene 
dokumente. Od 15% pružene pravne pomoći iz oblasti radnog prava (kršenje konkursne procedure) u 
40% slučajeva poništena je konkursnu proceduru prilikom zapošljavanja. Na ovakav način smo  direktno 
našim korisnicama približile Zakon o zabrani diskriminacije i zaštitile njihova prava. 

